Коми Республикаса Каналан Сӧветӧ 2018 вося косму тӧлысь 1 лунсянь лӧддза-номъя тӧлысь 30 лунӧдз гражданасянь воӧм гижӧда шыӧдчӧмъяс видлалӧм
Коми Республикаса Каналан Сӧветӧ (водзӧ — Каналан Сӧвет) 2018 вося косму тӧлысь 1 лунсянь лӧддза-номъя тӧлысь 30 лунӧдз воис 209 шыӧдчӧм, на пиысь 119 гижӧда шыӧдчӧм (сы лыдын 93 асшӧр шыӧдчӧм, ӧтйӧза организацияяссянь 11 да котыръяссянь 15 шыӧдчӧм). 
Став гижӧда шыӧдчӧм лыдысь быд мӧд письмӧ (58) воис Ӧтуввез-водзвежӧс пыр, мый меститчӧма Ӧтуввезйын Каналан Сӧветлӧн официальнӧй сайтын. 

Письмӧясыс воисны республикаса дас квайт муниципальнӧй юкӧнса олысьяссянь. Медтшӧкыда Каналан Сӧветӧ шыӧдчылісны Сыктывкарса олысьяс (66). Отчётнӧй кадколастын 12 шыӧдчӧм воис странаса мукӧд дінмуысь – Москва, Вологда, Казань, Ижевск, Кызыл каръясысь да Москва обласьтса Щёлково карысь.
Коми Республикаса Каналан Сӧветӧ 2018 вося І да ІІ кварталъясын воӧм гижӧда шыӧдчӧмъяслӧн тематика

Гижӧда шыӧдчӧмъяссӧ видлалӧмыс петкӧдлӧ, мый гражданаӧс медся ёна майшӧдлӧны канмукӧд, йӧзкотыркӧд да политикакӧд йитчӧм юалӧмъяс, на лыдын олан пунктъясӧс социальнӧй да экономика боксянь сӧвмӧдӧм, канму власьт органъяслӧн, меставывса асвеськӧдлан органъяслӧн да ӧтйӧза организацияяслӧн удж.
«Россия Федерацияын велӧдӧм йылысь» Федеральнӧй оланпасӧ вежсьӧмъяс пыртӧм йылысь» федеральнӧй оланпас бала (Россия Федерацияын олысь войтырлӧн кывъяс да Россия Федерацияӧ пырысь республикаяслӧн канму кывъяс лыдысь чужан кыв велӧдан юкӧнын) видлалӧмӧ зіля пырӧдчисны эз сӧмын республикаса, но и став странаса олысьяс. Граждана сувтӧны чужан кыв быть велӧдӧм дор да паныд.
Республикаса ӧткымын олысь вӧзйӧны чукӧртны коми войтырлысь урчиттӧмысь водзджык съезд, медым шыӧдчыны Россия Федерацияса Каналан Думаӧ вылынджык индӧм баласӧ вештыны корӧмӧн, а сідзжӧ республикаса войтырлӧн канму кывъяс вылын дінму компонентъяс серти дисциплинаясысь ӦКЭ сдайтны вӧзйӧмӧн.
Москваса олысь вӧзйӧ сетны голӧс «Оланвыя медічӧт кӧрзинаӧ пырысь фальсифицируйтӧм йӧла продукциясӧ вузалӧмысь дугӧдӧм серти мероприятиеяс нуӧдӧм йылысь» оланпас бала вӧсна да корӧ депутатъясӧс пырӧдчыны тайӧ юалӧм серти Каналан Думалӧн парламентскӧй кывзӧмъясӧ.
Москва обласьтса олысь корӧ сетны гӧлӧс Россия Федерацияса оланпас дасьтысьяс дорӧ «Вузасян да гажӧдчан шӧринъяс, супермаркетъяс, сетевӧй вузасянінъяс, бизнес-центръяс тупкӧм да канму да муниципальнӧй киын кутан торйӧн вузалан вузасянінъяс, асшӧр уджалысьяслы неыджыд аспом вузасянінъяс да палаткаяс выльысь восьтӧм, фермеръяслысь ывлавывса да мукӧд рынокъяс восьтӧм йылысь» шыӧдчӧм вӧсна.
Ухтаса олысь лыддьӧ, мый оланпастэчас ылӧдлӧ пенсионеръясӧс. Ӧти оланпас серти подулавтӧг содӧ пенсия мынтан виччысяна кадыс олан кадыслӧн збыльвывса кузьта серти, а мӧд серти – пенсия баллӧн доныс чинӧ.
Сыктывкар да Ижевск каръясса олысьяс корӧны депутатъясӧс сетны гӧлӧс вермытӧмъясӧс дӧзьӧритысь йӧзлы пособие кыпӧдӧм йылысь оланпас бала вӧсна.
Ухта карса олысьяс корӧны пыртны оланпас дасьтысь норма, мый серти карлы позьӧ сетны торъя статус, а сідзжӧ содтӧд гарантияяс, медым олан пункт эз ло монокарӧн.
Республикаын олысьясӧс ёна майшӧдлӧны социальнӧй юкӧнын, экономикаын, стрӧитчӧмын, транспортын, оланін да коммунальнӧй овмӧсын мытшӧдъяс.
Емдін районын «Донаёль посёлокса шӧр школа» муниципальнӧй сьӧмкуд велӧдан учреждениеса уджалысьяс, велӧдчысьяслӧн бать-мам да овмӧдчӧминса администрация корӧны кольны сиктса школасӧ, мый кӧсйӧны ӧтлаӧдны Казлук посёлокса школа дорӧ. Велӧдчанінлы тырӧ 50 во. Посёлокын олӧ 600 морт, восьтӧма спортзал, выль ФАП, челядьлы площадкаяс, да челядьӧс вуджӧдӧмыс лёка тӧдчас посёлок сӧвмӧм вылӧ.
«Сереговоса санаторий» Коми Республикалӧн канму асшӧрлуна учреждениеса уджалысьясӧс (Княжпогост район) майшӧдлӧ локтан аутсорсинг нуӧдӧм йылысь юӧр. Сы бӧрын уджалысьсӧ вӧтласны, сы вӧсна мый санаторийын шойччысьясӧс сёян-юанӧн могмӧдӧм серти сёрнитчӧмсӧ кырымаласны бокӧвӧй организациякӧд. Уджалысьяс корӧны, медым найӧс, сиктса олысьясӧс, эз кольны уджтӧг.
Сыктывкарса медицина организацияын уджалысь ань юасьӧ регыдъя медицина отсӧг сетан станцияса уджалысьяслӧн удждон ыджда йылысь да чинтасны-ӧ сылысь бригадаяссӧ. Россия Федерацияса Президентлӧн майскӧй индӧдъяс серти станцияса врачьяслы содтісны окладъяс. Но найӧс содтӧм могысь чинтісны ышӧдан да мукӧд мынтӧм, да збыльвылас удждоныс содіс неуна.
Ухта карса Шудаяг кар кодь посёлокын олысьяс асланыс коллективнӧй шыӧдчӧмын элясьӧны сы вылӧ, мый санавиация могъяс вылӧ вертолётнӧй площадка стрӧитӧм улӧ местасӧ бӧрйигӧн («Ухталӧн 1 №-а карса больнича»  йӧзлысь дзоньвидзалун видзан канму сьӧмкуд учреждениекӧд орччӧн) эз босьтны тӧд вылӧ уна подулалӧм помка, а сідзжӧ налысь видзӧдлассӧ. Найӧ корӧны выльмӧдны Уква юлӧн веськыд берегын меститчӧм важ вертолётнӧй площадкасӧ. Олысьяс серти тайӧ иныс медбур видзчысянлун серти да сійӧс выльмӧдӧм вылӧ видзасны этшаджык сьӧм. 
Мылдін кар кодь посёлокса олысьяс шыӧдчисны районын шоныд сетӧмысь, пӧсь да кӧдзыд ваысь, ва нуӧдӧмысь вывті ыджыд тарифъяс серти да юӧртӧны, мый республикалӧн мукӧд карын тарифъясыс 30 % вылӧ ичӧтджыкӧсь.
«Монди СЛПК» акционер котырын Вӧр лэдзан асыввыв юкӧнса службалӧн Вылыс Эжваса участокса коллектив да Кулӧмдін районса Помӧсдін, Вӧльдін, Пожӧг, Діасеръя сикт овмӧдчӧминса олысьяс корӧны разьны мытшӧд, мый йитчӧма администрацияса да участокса гаражлысь уджалан местаяссӧ Помӧсдін сиктысь Кебанъёль сиктӧ вуджӧдӧмкӧд. Ӧд уджалысьяслы ковмас быд лун ветлыны удж вылӧ 80 километр сайӧ.
Кулӧмдін районса Помӧсдін сиктын да матысса сикт-грездын олысьяс паныд суткичӧжся терапевтическӧй стационар да Помӧсдінса участковӧй больничаын челядьлы юкӧн тупкӧмлы. 
Чилимдін районса Новый Бор посёлокын олысьяс корӧны кольны больничасӧ, сы вӧсна мый сэні бурдӧдчӧны республикалӧн вит медся войвыв сиктысь олысьяс.
Кӧрткерӧс районса Керӧс сиктын олысьяс корӧны дзоньтавны сиктын 2017 воын сотчылӧм Культура керка.
«Комилесавтоснаб» ичӧт кывкутана котырса уджалысьяс (Сыктывкар) корӧны вичмӧдны республиканскӧй сьӧмкудйысь сьӧм «Ичӧт да шӧр бизнес нуӧдысь субъектъяслы сӧвмыны отсалӧм вылӧ производство ӧніяӧдӧм могысь оборудование, техника ньӧбӧм вылӧ рӧскод бергӧдӧмӧн экономика сӧвмӧдӧм» уджтаслӧн могъяс вылӧ.
Луздор районлӧн Лойма сиктса асшӧр уджалысь корӧ отсавны босьтны бергалан сьӧм вотӧс да тшак ньӧбӧм вылӧ. Колян сезонын омӧль урожай вӧсна предприятиелӧн воӧм чӧжӧсыс чиніс, а банкъяс кредит оз сетны.
Ухта карысь вермытӧм, инсулинозависимӧй сахарнӧй диабетӧн висьысь челядьлӧн бать-мам корӧны выльысь видлавны челядьӧс дон босьттӧг инсулина помпа дорӧ колана рӧскод материалъясӧн могмӧдӧм серти юалӧмсӧ.
Сыктывкарса Льӧмъю Турбаза местечкоын олысь пенсионер корӧ бырӧдны транспортӧн могмӧдӧмкӧд йитчӧм мытшӧд, а сідзжӧ вӧзйӧ пыртны ӧтувъя социальнӧй ветлан билет.
Сыктывдін районса Сьӧська сиктын олысьяс корӧны отсавны да дорйыны налысь интересъяссӧ сы серти, медым сикт дорысь эз перйыны лыасӧ. Та вӧсна вермасны бырны вӧр фондса муяслӧн торъя дона участокъяс, а сідзжӧ бырас тшак-вотӧс вотан дзик ӧти места.
Сыктывкарысь городкиысь ворсысьяс корисны дасьтыны 2018 вося моз тӧлысьӧ национальнӧй да абу олимпийскӧй спорт сикасъяслысь фестиваль нуӧдӧм вылӧ места.
Сыктывкарса Краснозатонскӧй, Максаковка, Вылыс Мыртыю посёлокъясын олысьясӧс майшӧдлӧ социальнӧя отсалан мераяс босьтӧм вылӧ семьяӧ пырысьяс йылысь справка сетан кадколастъяс торкалӧм.
Сыктывкарын олысь корӧ примитны мераяс республикаын Культура воӧ терроризм, нартитӧм, жаль тӧдтӧмлун да порнография паськӧдӧмлы паныд. Сійӧ абу сӧглас В. Савин нима академическӧй драма театрын «Гамлет» спектакль ӧнія пуктӧмӧн да актёръяслӧн костюмъясӧн.
ІІ кварталын оланпастэчас бурмӧдӧм серти воисны шыӧдчӧмъяс, кӧні сёрниыс муніс татшӧмторъяс йылысь.
2018 вося рака тӧлысьын школаын велӧдчысьясӧн энергетическӧй юантор юӧмкӧд йитӧдын Койгорт районса Йӧзкотырлӧн сӧвет да «Коми войтыр» дінмукостса ӧтйӧза ӧтмунӧмлӧн меставывса юкӧн корӧны выльысь примитны торйӧн вузасянінъясын юантор вузалӧмсӧ дугӧдан оланпас.
Коми Республикалӧн пӧжарысь видзчысян службаса уджалысьяс корӧны выльысь видлавны «Коми Республика мутасын пӧжарысь видзчысян юкӧнын ӧткымын юалӧм йылысь» Коми Республикаса Оланпаслӧн 5 статьяӧ вежсьӧмъяс пыртӧм йылысь» 2015 во урасьӧм тӧлысь 27 лунся 7-РЗ №-а Коми Республикаса Оланпаслысь вына кадколастсӧ да дугӧдны сылысь вынсӧ. Найӧ корӧны бӧр вынсьӧдны пӧрадоксӧ, мый серти Коми Республикалӧн пӧжарысь видзчысян службаса уджалысьяслы торъя условиеяс дырйи сетісны пӧрысьлун серти пенсия кадысь водз индӧм вылӧ инӧд. Тайӧ пӧрадокыс вӧлі водзджык вына.
Канмуса олысьяс ёна корӧны вуджны «гожся» кад вылӧ.
Сыктывкарса Вылыс Мыртыю посёлокын олысь граждана важӧн нин кыпӧдлісны посёлоклӧн статус йылысь юалӧм. Посёлок административнӧя пырӧ Сыктывкарлӧн веськӧдлӧм улӧ, а мутас серти - Сыктывдін районӧ. Та вӧсна меставывса тӧдчанлуна ӧткымын юалӧмсӧ видлалӧны республикаса юркарлӧн власьт органъяс, мукӧдъяссӧ – районса администрация. Оз став юалӧмсӧ позь видлавны муниципалитетъяслӧн компетенцияын. Та кындзи татчӧс олысьяс вермисны эськӧ ветлыны автобусъясӧн Сыктывкарса донъяс серти. Такӧд йитӧдын 2018 вося ода-кора тӧлысь 8 лунӧ Каналан Сӧветлӧн заседание дырйи вежисны муниципалитетъяс костын мудоръяс да посёлоксӧ вуджӧдісны Сыктывкарлӧн мудорӧ.
93 гижӧда шыӧдчӧм видлалісны Каналан Сӧветса юрнуӧдысьяс: Каналан Сӧветса Веськӧдлысь Н.Б. Дорофеева, Каналан Сӧветса Веськӧдлысьӧс Медводдза вежысь А.П. Макаренко, Каналан Сӧветса Веськӧдлысьӧс вежысьяс В.А. Косов да В.В. Жиделева.
Оланпастэчас да меставывса асвеськӧдлӧм комитет видлаліс 10 шыӧдчӧм, на пиысь 9 – Каналан Сӧветса юрнуӧдысьяслӧн тшӧктӧм серти; социальнӧй политика комитет – 44 шыӧдчӧм, на пиысь 37 - Каналан Сӧветса юрнуӧдысьяслӧн тшӧктӧм серти; сьӧмкуд, вот да экономическӧй политика комитет – 12 шыӧдчӧм Каналан Сӧветса юрнуӧдысьяслӧн тшӧктӧм серти; вӧр-ва озырлун, вӧр-ваӧн вӧдитчӧм да экология комитет – 13 шыӧдчӧм, на пиысь 11 – Каналан Сӧветса юрнуӧдысьяслӧн тшӧктӧм серти.
Каналан Сӧветлӧн Аппаратса юрнуӧдысь Д.Н. Челпановский видлаліс 15 шыӧдчӧм, на пиысь 14 - Каналан Сӧветса юрнуӧдысьяслӧн тшӧктӧм серти.
Пыдісянь видлалӧм могысь 50 гижӧда шыӧдчӧм Каналан Сӧветса чина йӧз ыстісны Коми Республикаса олӧмӧ пӧртысь власьт органъясӧ, Коми Республикаса прокуратураӧ, республикаса муниципальнӧй районъяслӧн да кар кытшъяслӧн муниципальнӧй юкӧнъясса администрацияясысь чина йӧзлы.
Гражданалӧн шыӧдчӧм серти уджын тӧдчана сійӧ, мый шыӧдчысьяс аттьӧалӧны оланпас дасьтысьясӧс отсӧг сетӧмысь. Сідз, отчётнӧй кадколастын «И.П. Морозов нима реабилитируйтан шӧрин» Коми Республикаса канму сьӧмкуд учреждениесянь уджъёртасьӧмысь да отсӧгысь аттьӧалана гижӧдъяс воисны Н.Б. Дорофеевалы да Т.А. Саладиналы. Вермытӧмъяслӧн ставроссияса котыр аттьӧалӧ Т.А. Саладинаӧс республикаын организациялысь уджсӧ сӧвмӧдӧмысь да вермытӧм йӧзлысь оланног бурмӧдӧмысь.
Индӧм кадколастын Каналан Сӧветӧ воӧм шыӧдчӧмъясын шыӧдчысьяс, вылынджык индӧмаяс кындзи, тӧдчӧдісны со татшӧм юалӧмъяс:
Сыктывкарса Максаковка посёлок сӧвмӧдӧм серти ӧтувтӧм план сетӧм;
«Ставроссияса народнӧй аэрокосмическӧй корпорациялӧн» удж;
автомашина туйяс жугӧдысьяслы кывкутана мераяс чорзьӧдӧм;
найӧс, кодъяс нуждайтчӧны олан жыр босьтӧмын, учётӧ сувтӧдӧм вылӧ олан площадьлысь учёт норма кыпӧдӧм;
«Сыктывкар» кар кытшса администрациялӧн тшӧт весьтӧ Лесозаводын «Солнечная поляна» биаруӧн могмӧдӧм серти канму экспертиза вылӧ сьӧм сетӧм;
вот мынтытӧг патераяс медалӧмӧ сдайтӧм да пытшкӧсса делӧяс органъясӧн прӧверка сы серти, сдайтӧны-ӧ олан жыръяссӧ оланпас серти, нуӧдны коланлун;
Луздор райса Абъячой сиктын «Коммунальник» акционер котырӧн сетӧм коммунальнӧй могмӧсъясысь выльысь рӧштшӧт вӧчӧмсӧ подулалӧм;
Сыктывкарын веськӧдлан компанияӧн вевт дзоньталан мытшӧд серти удж вӧчтӧм;
веськӧдлан организацияясӧн уна патераа керкаяс могмӧдӧм вылӧ корӧм компанияяслӧн могмӧсъяс вылӧ НДС индӧмлӧн оланпаслы лӧсялӧм, мый вӧсна тӧдчымӧн содӧ олысьясӧн сетан коммунальнӧй могмӧсъясысь мынтӧм;
Сыктывкарын уна судтаа керкадорса му участоклысь мудоръяс вежӧм сы вӧсна, мый колӧ кытшовтӧмӧн мунны йӧр пыр;
Сыктывкарса йӧръясын пода ветланінъяссӧ машинаясӧн ветланінъясысь бетонысь джынъя сфераясӧн кытшалӧм;
санаторно-курортнӧй путёвка сетӧм;
уджӧн могмӧдӧм;
пенсия выльысь арталӧм;
Ухта карын биоресурсъяс кыйӧм вылӧ нима разрешение босьтӧм;
«Кыйсьӧм-вӧралӧм да кыйсян-вӧралан озырлун йылысь» республиканскӧй оланпас балакӧд сӧгластӧмлун;
Каналан Сӧветӧ депутатъясӧс содтӧд бӧрйӧмсӧ индӧм;
Сыктывкарын К. Маркс улича кузя здание вылын, кӧні водзджык вӧлі Коми АССР-са Медвылыс Сӧвет, Коми АССР-са І бӧръян Медвылыс Сӧветса депутат С.М. Карповлы мемориальнӧй пӧв ӧшӧдӧм; 
«Исполните детские мечты» Сыктывкарса социальнӧй да реабилитируйтан шӧринса быдтасъяслы паськӧм чукӧртӧм серти акцияын участвуйтӧм;
материальнӧй отсӧг сетӧм. 
	Перевод словосочетаний для диаграммы 1

	Письма, поступившие через Интернет-приёмную; 49 %
	Ӧтуввез-водзвежӧс пыр воӧм письмӧяс; 49 %

	Перевод словосочетаний для диаграммы 2

	Жилищно-коммунальная сфера
	Оланін да коммунальнӧй овмӧс юкӧн

	Оборона, безопасность, законность
	Оборона, безопасносьт, оланпаслун

	Экономика
	Экономика

	Социальная сфера
	Социальнӧй юкӧн

	Государство, общество, политика
	Канму, йӧзкотыр, политика

	І квартал
	І квартал

	ІІ квартал
	ІІ квартал

1 кварт

		письма		61

		телеграммы		0

		электронная почта		36

		факсограммы		0

		интернет-приемная		22

				119

		письма		61

		интернет-приемная		58

				119

Лист1

				I кварт		II кварт

		Государство, общество, политика		37		66

		Социальная сфера		35		29

		Экономика		15		16

		Оборона, безопасность, законность		6		2

		Жилищно-коммунальная сфера		23		12

				116		125

